
  Нийгмийн халамжийн тэтгэвэр, тэтгэмжийн 
хэмжээг шинэчлэн тогтоох тухай 

 
Монгол Улсын 2026 оны төсвийн тухай хуулийн хүрээнд 2026 оны 01 дүгээр 

сарын 01-ний өдрөөс эхлэн хөгжлийн бэрхшээлтэй хүний тэтгэвэр, тэтгэмжийг 20 

хувиар, бусад тэтгэвэр, тэтгэмжийг 8.6 хувиар нэмэгдүүлсэн.  

Нийгмийн халамжийн тухай хуулийн 16 дугаар зүйлийн 16.1 дэх хэсэгт 

“Тэтгэвэр, тэтгэмжийн хэмжээг тухайн үед мөрдөж байгаа хүн амын амьжиргааны 

доод түвшингийн хэмжээг үндэслэн Засгийн газар тогтооно.” гэж заасан.  

Монгол Улсын 2026 оны төсвийн туульд нэмэлт оруулах тухай хуулийн дагуу 

батлагдсан төсөвт багтаан нийгмийн халамжийн тэтгэвэр, тэтгэмжийн хэмжээг 2026 

оны 11 дүгээр сарын 01-ний өдрөөс дараах байдлаар тогтоон олгохоор тогтоолын 

төсөлд тусгав: 

✓ хөдөлмөрийн чадвараа 50 ба түүнээс дээш хувиар алдсан 16 насанд хүрсэн 

хөгжлийн бэрхшээлтэй иргэн, 16 насанд хүрсэн одой иргэнд олгох нийгмийн 

халамжийн тэтгэврийн хэмжээг 478.0 мянган төгрөг байгааг 122.0 мянган 

төгрөгөөр нэмэгдүүлж, сард олгох хэмжээг 600.0 мянган төгрөгөөр; 

✓ ахмад настан, тэжээгч нь нас барсан 18 хүртэлх насны хүүхэд, 18 хүртэлх 

насны 4 ба түүнээс дээш хүүхэдтэй өрх толгойлсон 45 насанд хүрсэн эх, 50 

насанд хүрсэн эцэгт олгох нийгмийн халамжийн тэтгэврийн хэмжээг 432.0 

мянган төгрөг байгааг 168.0 мянган төгрөгөөр нэмэгдүүлж, сард олгох 

хэмжээг 600.0 мянган төгрөгөөр; 

✓ байнгын асаргаа шаардлагатай 16 хүртэл насны хөгжлийн бэрхшээлтэй 

хүүхдэд олгох амьжиргааг дэмжих мөнгөн тэтгэмжийн хэмжээг 478.0 мянган 

төгрөг байгааг 122.0 мянган төгрөгөөр нэмэгдүүлж, сард олгох хэмжээг 600.0 

мянган төгрөгөөр; 

✓ асаргааны тэтгэмжийн хэмжээ 330.0 мянган төгрөг байгааг 40.0 мянган 

төгрөгөөр нэмэгдүүлж, сард олгох хэмжээг 370.0 мянган төгрөгөөр; 

✓ байнгын асаргаа шаардлагатай хүнд хэлбэрийн хөгжлийн бэрхшээлтэй 

хүүхдийг асарч байгаа иргэнд олгох асаргааны тэтгэмжийн хэмжээ сард 484.0 

мянган төгрөг байгааг 40.0 мянган төгрөгөөр нэмэгдүүлж, сард олгох хэмжээг 

524.0 мянган төгрөгөөр.  

 

Нийгмийн халамжийн сангийн 2026 оны батлагдсан төсөвт багтаан нийгмийн 

халамжийн тэтгэвэр, тэтгэмжид 760.3 тэрбум төгрөг, нэмэгдэлд 29.8 тэрбум төгрөг, 

нийт 790.1 тэрбум төгрөгийг зарцуулахаар байна. 

Холбогдох тооцоог хавсаргав. 

 

ГЭР БҮЛ, ХӨДӨЛМӨР, НИЙГМИЙН ХАМГААЛЛЫН ЯАМ 

Нийгмийн халамжийн тэтгэвэр, тэтгэмжийн хэмжээг 

шинэчлэн тогтоох тухай 
 
 

Нийгмийн халамжийн тухай хуулийн 16 дугаар зүйлийн 16.1 дэх хэсэг, 
Хөгжлийн бэрхшээлтэй хүний эрхийн тухай хуулийн 28 дугаар зүйлийн 28.3 дахь 
хэсгийг тус тус үндэслэн Монгол Улсын Засгийн газраас ТОГТООХ нь: 

 
1.Хөдөлмөрийн чадвараа 50 ба түүнээс дээш хувиар алдсан 16 насанд 

хүрсэн хөгжлийн бэрхшээлтэй иргэн, 16 насанд хүрсэн одой иргэн, 65 насанд хүрсэн 
иргэн, тэжээгч нь нас барсан 18 хүртэлх насны хүүхэд, 18 хүртэлх насны 4 ба түүнээс 
дээш хүүхэдтэй өрх толгойлсон 45 насанд хүрсэн эх, 50 насанд хүрсэн эцэгт олгох 
нийгмийн халамжийн тэтгэвэр, байнгын асаргаа шаардлагатай 16 хүртэл насны 
хөгжлийн бэрхшээлтэй хүүхдэд олгох амьжиргааг дэмжих мөнгөн тэтгэмжийн 
хэмжээг сард хэмжээг 600000 (зургаан зуун мянга) төгрөгөөр, асаргааны тэтгэмжийн 
хэмжээг сард 370000 (гурван зуун далан мянга) төгрөгөөр, байнгын асаргаа 
шаардлагатай хүнд хэлбэрийн хөгжлийн бэрхшээлтэй хүүхдийг асарч байгаа иргэнд 
олгох асаргааны тэтгэмжийн хэмжээг сард 524000 (таван зуун хорин дөрвөн мянга) 
төгрөгөөр тус тус шинэчлэн тогтоосугай. 

 
2.Энэ тогтоол гарсантай холбогдуулан “Нийгмийн халамжийн тэтгэвэр, 

тэтгэмжийн хэмжээг шинэчлэн тогтоох тухай” Засгийн газрын 2025 оны 12 дугаар 
сарын 31-ний өдрийн 241 дүгээр тогтоолыг хүчингүй болсонд тооцсугай. 

 
3.Энэ тогтоолыг 2026 оны 11 дүгээр сарын 01-ний өдрөөс эхлэн дагаж 

мөрдсүгэй.  
 

 
 
 
 

ГАРЫН ҮСЭГ 
 

  



Нийгмийн халамжийн тэтгэвэр, тэтгэмжийн хэмжээг                                                  
2026 онд нэмэгдүүлэх төсвийн тооцоо 

            

№ Төрөл Давтамж  
Хүний 

тоо               

Одоо олгож 
байгаа 

тэтгэвэр, 
тэтгэмжийн 

хэмжээ 
сард /төг/ 

 Тэтгэвэр, 
тэтгэмжийг 

2026.11.01-ээс 
нэмэгдүүлэхэд 
1 хүнд 1 сард 
ногдох хэмжээ 

/төг/ 

Нэмэгдүүлсэн 
хэмжээгээр 

олгоход 2026 
оны батлагдсан 
төсөв дээр нэмж 

шаардагдах 
хөрөнгийн 

хэмжээ  
/тэрбум.төгрөг/ 

1. 

Хөдөлмөрийн чадвараа 
50 ба түүнээс дээш 
хувиар алдсан 16 
насанд хүрсэн хөгжлийн 
бэрхшээлтэй иргэн 
болон одой иргэнд 
олгох нийгмийн 
халамжийн тэтгэвэр  

Сар бүр  39,510       478,000 600,000       9.6  

2. 

Ахмад настан, тэжээгч 
нь нас барсан 18 
хүртэлх насны хүүхэд, 
18 хүртэлх насны 4 ба 
түүнээс дээш хүүхэдтэй 
өрх толгойлсон 45 
насанд хүрсэн эх, 50 
насанд хүрсэн эцэгт 
олгох нийгмийн 
халамжийн тэтгэвэр 

Сар бүр  26,307 432,000 600,000 8.9 

3. 

Байнгын асаргаа 
шаардлагатай 16 
хүртэлх насны хөгжлийн 
бэрхшээлтэй хүүхдэд 
олгох амьжиргааг 
дэмжих мөнгөн тэтгэмж  

Сар бүр  17,241 478,000 600,000 4.2  

4. Асаргааны тэтгэмж  Сар бүр  81,791 330,000  370,000 6.6  

5. 

Хүнд хэлбэрийн 
хөгжлийн бэрхшээлтэй 
хүүхдийг асарч байгаа 
иргэнд олгох асаргааны 
тэтгэмж  

Сар бүр  6,516 484,000  524,000  0.5  

ДҮН 171,365     29.8 

 

Нийгмийн халамжийн сангийн 2026 оны батлагдсан төсөвт багтаан нийгмийн 

халамжийн тэтгэвэр, тэтгэмжид 760.3 тэрбум төгрөг, нэмэгдэлд 29.8 тэрбум төгрөг, 

нийт 790.1 тэрбум төгрөгийг зарцуулахаар байна. 

 
 

ГЭР БҮЛ, ХӨДӨЛМӨР, НИЙГМИЙН ХАМГААЛЛЫН ЯАМ 


